
SUEZIA'KO BERRI 
Ezer gutxi jakin ohi dugu guk 

Iparreko erresumei burzt. Gauza 
bera. hortaz, Suezia'ri dagokionez: 
Ingmar Bergman nor dan ba daki-
kegu, noski; Europa'ko bizi-mailla-
rik gorena hangoa dala. sexotasuna-
ri buruz askatasun osoa dagoela in-
frastrukturaren aldetik aurreratua 
dala (%-eko 8 hakarrik nekazari-
tzan). eta besterik ez. 

Sozialista al da Suezia'ko erresu-
ma? Hemen hasiko litzake eztabai-
da, segurki. Batzuen ustez bai ("so-
cialismo nórdico" hori dala-ta). Eta 
horregatik eratu zan berriki Paris 
en puntu horri buruzko alkarrizketa 
bat. Beckman jaunaren inguruan. 

Suezia'k 7.800.000 lagun ditu. Pro-
duzioari dagokionez, bigarrena da 
munduan (Ameriketa.ko Erresitma 
Alkartuen ondotik); 'eta, "per capt-
ta", buruko, 12.274 libera frantsese-
takoa da (1965). Langilleen solda-
tak edo lantsariak Europa'ko gore-
nak dira 

Gobernua sozial-demokraten es-
kuetun dago etendurarik gabe orain 
dala 30 urte. 

Suezia'ko ekonomia, halere, ez 
da iñundik ere sozialista: industria-
ren %-eko 90, kapitalisten eskuetan 
dago; eta merkatuaren gorabeherak 
liberalismo hutsean egokitzen dira. 
Suezia'ko estruktura, hitz batez, 
kapitalismo hutsa da. Sozial-demo-
kratak orain dala 30 urte nagusi 
izanagatik ere, ez dute ekonomia ez 
herriaren eskuetan jarri eta ez he-
rriarentzako zuzendu. Sozial-demo-
kratek ez dute sozialista-errebolu-
zioa egin. Suezia'n irabazia dago 
eragille nagusi, Fraintzia'n edo Ale-
mania'n bezelaxe. Eta miraria li-
tzake irabazi-nahi hortatik, herria-
ren interesak ahalik eta ongienik 
begiratzea eta zaintzeu: 

Suezia'ko langillerik gehienak 
(ia-ia danak: %-eko 93 xeheki) 
smdikuto bakar batean alkarturik 
daud'e. Sindikato-bcitasiina, beraz„ 
egiña dago, Baiña Sindikato harri-
garri hau. edozein kapitalista-elkar-
te bezelaxe, gobernua sozial arazoe-
tan ezertan sar ez dedin saiatzen da. 
Sortzen diran istilluak edo gora-
beherak "adiskide" gisa moldatzen 
dira beti ugazaben eta langilleen ar-
tean, eskuindarrik eskuindarrena 
txundituta uzteko moduan; eta, 
hortara, orain dala 25 urte Suezia'n 
ez da oporraldi edo uelgu larririk 
iñoiz ere gertatu! Hango klaseen ar-
tean pakea ez budugo ere, barealdi 
itzela dagoela aitortu egin behar 
da. 

Ameriketako Erresuma Alkartue-
tun bezelaxe, ekonomia aldakuntza 
azkarretan barrena joaten da 1966-
eran, esate baterako, 569 soziedadek 
jo zuten errek,. eta lantekigo ateak 
hetsi. 

Hori dala bide, langille asko la-
nik gabe gertatzen du; eta birrikas-
te edo "recyclage"ko ikastaldiak 
moldatzen dira urtero, Horrela, la-
nik gabe gelditu diran langilleak, 
beste lan-mota berri batean has di-
tezke. Ikastaldi hauetan, jakiña, lan-
gilleek diru-soldata bat kobratzen 
dute; etu ikustaldi berri hauetan 
iñun baiño jende gehiago dago Sue-
zia'n. 

Pentsaera libertadeari buruz, ja-
kiña danez, Suezia'koa da Europa' 
ko gobernuetan askatasun-zaleena. 
Fazismoaren kontra beti jokatu du 
gogorki Stokolmo''ko gobernuak. 
Biafra'ko arazoan, berriz, (eta U.R. 
S.S.'eko eta Brethaña-Nagusi' ko 
gobernuek Lagos'ko gobernuari is-
killuak eta hegazkiñak saltzen diz-
kiotelarik...) Suezia'k iBafra'ren al-
de jokatzen du. Gauza bera Viet 
Nam'i buruz: Viet Kong'en alde. 
Eta Bertrand Russel'en Tribunala 
Suezia'ra bildu zan azkenean. beste 
iñora eziñean. 

Zer adierazten du hunek guziak? 
Ez dut nik erantzungo. 

Irakurleari pentsa-arazteko ida-
tzi ditut lerro hauek. Gauza nabar-
mean da, gorago esan dudan beze-
la, Suezia'ko ekonomia kapitalista 
dala, eta ez iñundik ere sozialistu. 
Baiña gauza nabarmena da ere aur-
rerapena eta pakea tinko daudela. 
Eskema ezagun asko ez da Suezia'n 
obratu, eta ez gutxiagorik ere. Zer-
gatik? Zeren truke? 

Irakurleak berak 
galdera horiek. 

erantzun bitza 

